
NOCTURNO EN L’AÍNSA (2) 

 

zarrada la muralla toda la ciudá viella ye de yo ista nuei an que peña montañesa pareix 

fer-se tan tova que esdeviene escuma blanca 

conto os cansaus traquius multiplicaus en insonora traca n’a fondura d’o vallo d’o 

castiello an que he enterrecau as tristuras tantas vegadas 

afogo a remor d’a cinca e l’ara o cricri d’a gricha e o canto d’o reiseñor que entre barzas 

e gabarderas enforica la suya alfaya 

cosa no se siente cosa si que a tuya voz que t’o mío tormento tresmina de toz os rincons 

que ta tu hebe debuixau e ta tu los alzabe grabaus n’a gollada 

..  

tot lo refusés  

.. 

e t’aquí soi puyau ta enterrecar o mío corazón ya tan viello que ni ye de yo e nian plora 

entre que aguarda l’alba 

 

 

23 de chulio de 2013. Ánchel Conte 

 

………………………………. 

cerrada la muralla toda la ciudad vieja es mía esta noche en que peña montañesa parece 

ablandarse tanto que se hace espuma blanca 

cuento los cansados latidos multiplicados en insonora traca en la profundidad del foso 

del castillo donde he enterrado tantas veces las tristezas 

ahogo el rumor del cinca y el ara el cricri del grillo y el canto del ruiseñor que entre 

zarzas y rosales silvestres esconde su alhaja 

nada se oye nada sólo tu voz que para mi tormento mana de todos los rincones que para 

ti había dibujado y para ti los guardaba grabados en la mirada 

.. 

todo lo rechazaste  

.. 

y hasta aquí he subido para enterrar mi corazón ya tan viejo que ni es mío y ni tan 

siquiera llora mientras espera el alba 



 

 


